
Ko e fua ʻo e lahi ʻo e Molnupiravir: Folo ʻa e foʻiʻakau ʻe 4 
tuʻo 2 he ʻaho ʻi he ʻaho ʻe 5

(Puʻaki ‘mol-nū-PILA-via’)

ʻOku ʻoange ʻa e Molnupiravir ki he kakai ʻe niʻihi ke tokoni ki hono  
tauʻi \̒ o e vailasi COVID-19. ʻE malava ke tokoni kiate koe ke vave ange ʻa hoʻo saiˊ pea ʻikai ke 
ke ʻalu ki falemahaki.
ʻOku fakasiʻisiʻi ʻe he Molnupiravir ʻa e lahi ʻo e vailasi ʻi ho sinoˊ ʻo kapau ʻe ngāueʻaki ʻi loto ʻi 
he ʻaho ʻe 5 mei he kamata hoʻo puke ʻi he COVID-19. ʻE toki faituʻutuʻuni ʻa hoʻo toketā pe ʻoku 
ke fiemaʻu pē ʻikai.

Molnupiravir

Ko e ngaahi uesia kovi angamaheni, 
tātātaha mo faingataʻa ʻoku hiki ia ʻi he 
peesi hono hokoˊ

Kapau ʻe ngalo ke folo ʻa e 
foʻiʻakauˊ 

Kapau na ʻe ngalo ke folo hoʻo foʻiʻakauˊ 
ʻo ʻi loto ʻi he houa ʻe 10 ʻi he taimi ʻoku 
faʻa folo aiˊ, folo leva ʻi hoʻo manatuʻiˊ pe. 
Kapau e ngalo ke folo ʻo laka hake ʻi he 
houa ʻe 10, ʻoua ʻe toe folo ia, toki folo pē 
ʻi he taimi folo hono hoko anga maheniˊ.
ʻOua ʻe fakalahi ʻa e folo ʻo e 
molnupiravir koeʻuhiˊ ke fetongiʻaki ha 
taimi folo na ʻe ngalo.

Pongipongi kotoa pe

Folo ʻa e foʻiakau ʻe 4

Efiafi kotoa pe

Folo ʻa e foʻiʻakau ʻe 4 

Folo kakato hoʻo ʻu foʻiʻakauˊ 
ʻaki ha ipu vai.  

ʻOua naʻa fakaava, lamu, pakiʻi 
pe momosi.

ʻE lava ke ke folo hoʻo ʻu 
foʻiʻakauˊ fakataha mo ha 

meʻakai pe ʻikai.
Folo ke kakato ʻa e taimi ʻo e 

faitoʻoˊ, ʻa ia ko e ʻaho ʻe 5. ʻOku 
ʻikai totonu ke tuku hoʻo folo ʻa 
e molnupiravir kae ʻoualeva ke 

ke talanoa ki hoʻo kautaha ki he 
moʻui leleiˊ, neongo kapau kuo 

ke ongoʻi sai ange.

Folo ʻa e foʻiʻakau ʻe 4 kotoa pē fakahoua ʻe 12
(hangē ko ʻeniˊ, fo ʻiʻakau ʻe 4 ʻi he taimi  

8 pongipongi pea foʻiʻakau ʻe 4 ʻi he 8 efiafi)

Fakahā ki hoʻo kautaha 
tokanga ki he moʻui leleiˊ 
ʻa e ngaahi faitoʻo kotoa pē 
ʻoku ke ngāueʻakiˊ
ʻEke ki hoʻo toketā pe tokotaha huʻivaiˊ 
(pharmacist) pe ʻoku lelei pē ke toe ngāueʻaki 
ha faitoʻo foʻou, vaitamini pe ngaahi foʻiʻakau 
ngaahi mei he ʻakauˊ. ʻOku ʻi ai ʻa e ngaahi 
faitoʻo ʻe niʻihi ʻe malava kene uesia ʻa e 
molnupiravir. 

Ko e faitoʻo kotoa pē ʻoku ʻi 
ai hono ngaahi ola kovi
ʻE malava ke fakatupu ʻe he Molnupiravir ʻa e 
ngaahi nunuʻa kovi, neongo ʻe ʻikai uesia ʻa e 
tokotaha kotoa.

Feitamaˊ mo e molnupiravir
ʻOku fuʻu mahuʻinga ʻaupito ʻa  
e fakavahavahafanauˊ ki he tangata mo  
e fefine FAKATOUʻOSI 

Uesia ʻi he feitama: 
ʻOku ʻi ai ʻa e fakatuʻutāmaki ʻo hono 
folo ʻo e molnupiravir ki ha pēpē teʻeki 
ke fanauʻi.
ʻOku totonu ke ke fakaʻehiʻehi mei 
he feitamaˊ (ie, ngāueʻaki ha meʻa 
fakavahavahafanau pē ʻoua naʻa fai  
ha ngaahi ʻekitivitī fakasekisuale, 
lolotonga ʻa hoʻo folo ʻa e molnupiravir 
PEA ʻi ha ʻaho ʻe 4 hili ʻa e faitoʻoˊ.
Kapau teke ʻiloʻi ʻoku ke feitama 
lolotonga ʻa hoʻo folo molnupiravir, 
fetuʻutaki ki hoʻo kautaha tokanga ki  
he moʻui lelei ki ha faleʻi.
Uesia ki he huhuʻa fakafanau (sperm):
ʻOku ʻikai ke ʻiloʻi pe ʻoku malava  
ʻa e molnupiravir ʻo uesia ʻa e huhuʻa 
fakafanau ʻo e tangataˊ.
Kapau ʻoku ke longomoʻui fakasekisuale 
mo hao hoa ʻa ia ʻe malava ke feitama, 
ʻoku totonu ke ke ngāueʻaki ha founga 
fakavahavahafanau falalaanga 
lolotonga ʻo e faitoʻoˊ PEA ʻi ha mahina ʻe 
3 hili ʻa e folo fakaʻosi ʻo e molnupiravir.  

ʻOku ke lolotonga fakahuhu?
ʻOku ʻikai ke fokotuʻu atu ʻa e fakahuhuˊ 
lolotonga ʻa e faitoʻoˊ PEA ʻi ha ʻaho ʻe 4 hili  
ʻo e folo fakaʻosi ʻo e molnupiravir.
Fakahā ki hoʻo kautaha tokangaʻi ʻa e moʻui 
leleiˊ ʻoku ke lolotonga fakahuhu KIMUʻA pea 
toki ngāueʻaki ʻa e faitoʻo ko ʻeniˊ.

Ki ha toe fakamatala fekauʻaki mo  
e molnupiravir, vakai ki he  
hn.org.nz/molnupiravir

Ngaahi uesia kovi anga 
maheni
Ko e ngaahi meʻa ni ʻoku faʻa tō maʻamaʻa 
pe, pea ʻe mole pe ʻiate ia pe, pē ʻi he taimi 
ʻe taʻofi ai ʻa e faitoʻoˊ. Fakahā ki hoʻo toketā 
kapau ʻoku fakatupu palopalema pē ʻikai ke 
mole:

•	 vai ʻa e tuʻumamaʻoˊ (fakalele)
•	 ongoʻi puke (tokotokakovi)
•	 ninimo.

Nunuʻa kovi tātātaha, 
faingataʻa
Fetuʻutaki ki hoʻo timi tokanga ki he moʻui 
lelei pe ki he Healthline ʻi he 0800 611 116 
ʻi he vave tahaˊ kapau te ke fakatokangaʻi 
ʻa e ngaahi fakaʻilonga ʻoku kovi ki he sinoˊ 
hangē ko e:

•	 veli ʻa e kiliˊ
•	 fufula ʻa e laumata pe takatakai ʻi he ongo 

mataˊ, mata, loungutu pe ʻeleloˊ
•	 mahaʻihaʻi ʻa e fatafataˊ
•	 faingataʻa ʻa e mānavaˊ.

